Տ Ե Ղ Ե Կ Ա Ն Ք

«Էլեկտրական էներգիայի բաշխման համակարգում էլեկտրական էներգիայի ապօրինի սպառման դեպքերում սպառված  էլեկտրական էներգիայի քանակի հաշվարկման մեթոդիկա» ՀՀ կառավարության որոշման նախագծի վերաբերյալ ՀՀ ֆինանսների, ՀՀ էկոնոմիկայի,  ՀՀ աշխատանքի և սոցիալական հարցերի,  ՀՀ առողջապահության,  ՀՀ տարածքային կառավարման և արտակարգ իրավիճակների, ՀՀ տրանսպորտի և կապի,   ՀՀ բնապահպանության, ՀՀ քաղաքաշինության, ՀՀ արդարադատության     նախարարությունների և  ՀՀ հանրային ծառայու​թյուն​ները կարգա​վորող հանձնաժողովի առարկությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն  02/83-5/8769-15, առ 10.04.2015թ.
	Նախագծին կից հավելվածի 2-րդ կետի համաձայն` այն դեպքում, երբ կազմված ակտերում հնարավոր չէ որոշել և ամրագրել ապօրինի սպառման ժամանակահատվածը, ապա որպես օդային գծերից և ստորգետնյա մալուխներից ապօրինի սպառման ժամանակահատվածներ ընդունվում են համապատասխանաբար 960 ժամը և 1440 ժամը: Հետևաբար առաջարկում ենք նշել, թե տվյալ դեպքում ինչ իրավական ակտի հիման վրա է հաշվարկվում ապօրինի սպառման ժամանակահատվածը և դրանց տարբերակումը:


	Նախագծի հավելվածում  կատարվել է համապատասխան լրացում, հղում կատարելով ՀՀ հանրային ծառայությունները կարգավորող հանձնաժողովի 2006 թվականի դեկտեմբերի 27-ի թիվ 358-Ն որոշման վրա:
	

	ՀՀ  էկոնոմիկայի նախարարություն 01/10.1.2/2777-15, առ 17.04.2015թ.
	Նախագծով առաջարկվող մեթոդիկայի հիմքում դրված բանաձևը, կարծում ենք, լիարժեք չէ: Առաջարկում ենք եռաֆազ միացման դեպքում առաջարկվող W = U x Iհթ x cosφ x T/1000 բանաձևի փոխարեն օգտագործել W=√3 x U x Iհթ x T/1000 բանաձևը: Նշված բանաձևում, ինչպես նաև միաֆազ միացման դեպքում W= U x Iհթ x T/1000 բանաձևից առաջարկում ենք բացառել cosφ անդամը (կամ որ նույն է ընդունել cosφ=1), որի արժեքը հնարավոր չէ որոշել կոնկրետ ժամանակահատվածի համար և պարունակում է կամայական վերաբերմունքի հնարավորություն:

Հայտնում ենք նաև, որ Նախագիծը նման բովանդակությամբ ընդունելու դեպքում բանաձևը հնարավոր չի լինելու տարածել պայմանագիր ունեցող, սակայն սպառման կանոնների խախտումներ կատարած սպառողների նկատմամբ:


	Ընդունվել է  մասամբ, քանի որ  cosφ գործակիցը կարող է հավասար լինել 1-ի միայն ակտիվ բեռի պարագայում, որը գործնականում անհնար է:
	

	ՀՀ բնապահ​պա​նու​թյան նախա​րա​րու​թյուն
1/01.2/10699-15, առ 11.04.2015թ.             
	Դիտողություններ և առաջարկություններ չկան:
	
	

	ՀՀ առողջապահու​թյան նախարարու​թյուն

ԱՄ/11.1/4105-15, առ 13.04.2015թ.
	«Էլեկտրաէներգիայի բաշխման համակարգում ապօրինի սպառման դեպքերում սպառված էլեկտրաէներգիայի ծավալի հաշվարկման մեթոդիկա» ՀՀ կառավարության որոշման նախագիծը (այսուհետ` Նախագիծ), առաջարկում եմ Նախագծում «Հավելված» բառից հետո ավելացնել «ՀՀ կառավարության 2015 թվականի ___N ___Ն որոշման» բառերը:
	Ընդունվել է, խմբագրվել է:
	

	ՀՀ աշխատանքի և սոցիալական հարցերի նախարարություն  ԱԱ/ՀՄ-2-2/2760-15, առ 03.04.2015թ.
	Դիտողություններ և առաջարկություններ չկան:
	
	

	ՀՀ քաղաքաշինու​թյան նախարարու​թյուն   01/12.2/1734-15, առ 08.04.2015թ.         
	          «Էլեկտրաէներգիայի բաշխման համակարգում ապօրինի սպառման դեպքերում սպառված  էլեկտրաէներգիայի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության նախարարությունն ունի հետևյալ առաջարկությունը.

          նախագծի հավելվածի`

           2-րդ կետի «միաֆազ միացման դեպքում» բառերից հետո տեքստը գրել հետևյալ խմբագրությամբ`         

         «W = U x Iհթ x cosφ x T /1000,

           եռաֆազ միացման դեպքում          

          W =  3U x  Iհթ  x cosφ  x T /1000   

       որտեղ՝
           cosφ  - հզորության գործակիցն է», շարունակությունն ինչպես տեքստում:     

Նույն կետում նշված ապօրինի սպառման ժամանակահատվածի «960 ժամ» և «1440 ժամ» մեծությունների վերաբերյալ տալ համապատասխան պարզաբանումներ  որոշման նախագծի տեղեկանք-հիմնավորման մեջ:


	Ընդունվել է, խմբագրվել է:
	

	ՀՀ տրանսպորտի և կապի նախարա​րու​թյուն 01/16.1/3876-15, առ 07.04.2015թ.
	Դիտողություններ և առաջարկություններ չկան:
	
	

	ՀՀ տարածքային կա​ռա​վարման և ար​տա​կարգ իրա​վի​ճակների նախա​րարու​թյուն

1/06.1/3988-15, առ 07.04.2015թ.
	Դիտողություններ և առաջարկություններ չկան:
	
	

	ՀՀ հանրային ծառայու​թյուն​ները կարգա​վորող հանձնաժողով ՌՆ/2.2-27/199-15, առ 02.04.2015թ.
	ՀՀ հանրային ծառայությունները կարգավորող հանձնաժողովը «Էլեկտրաէներգիայի բաշխման համակարգում ապօրինի սպառման դեպքում սպառված էլեկտրաէներգիայի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի:

Միևնույն ժամանակ, որոշման նախագծի հավելվածում առկա են որոշակի տեխնիկական վրիպակներ, մասնավորապես, բանաձևերում բացակայում է «cos» ֆունկցիայի «φ» մեծությունը, իսկ եռաֆազ ցանցին վերաբերող բանաձևում՝ «[image: image1.png]


» մեծությունը:


	Ընդունվել է, խմբագրվել է:
	

	ՀՀ արդարա​դատու​թյան նախարարություն

02/14/7672-15, առ 26.06.2015թ.
	         1. Նախագիծը համապատասխանում է Հայաստանի Հանրապետության  Սահմանադրությանը:  
         2. Նախագիծը  չի համապատասխանում հավասար և ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 
         1/ նախագծի վերնագրում և ամբողջ տեքստում «էլեկտրաէներգիա» բառն անհրաժեշտ է փոխարինել «էլեկտրական էներգիա» բառերով, իսկ «ծավալ» բառը՝ «քանակ» բառով՝ նկատի ունենալով Հայաստանի Հանրապետության կառավարության 2015 թվականի հունվարի 15-ի թիվ  111-Ն որոշմամբ հաստատված թիվ 1 հավելվածի 3-րդ կետի դրույթները:
         2/ Նախագծի 2-րդ կետն անհրաժեշտ է խմբագրել, մասնավորապես՝ «հրապարակ​մանը» բառը փոխարինել «հրապարակման օրվան» բառերով՝  նկատի ունենալով «Իրավական  ակտերի մասին» ՀՀ օրենքի  46-րդ հոդվածի պահանջները:
          3. Նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծի 1-ին կետով հաստատվող հավելվածի /այսուհետ՝ հավելված/ 2-րդ կետի համաձայն ապօրինի սպառած էլեկտրա​էներգիայի քանակությունը հաշվարկվում է յուրաքանչյուր ապօրինի սպառման դեպքի արդյունքում կազմված ակտում ամրագրված տվյալների հիման վրա: Այս կապակցությամբ անհրաժեշտ է հստակեցնել, թե այդ ակտերը ում կողմից են կազմվում և ինչ իրավական ակտով են նախատեսված:
         4.  Նախագծում իրավական այլ ակտերի նորմերի անհարկի կրկնություններ առկա չեն:

         5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգա​վոր​ման ազդեցության գնահատման իրականաց​ման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 
          6.  Օրենսդրական տեխնիկայի կանոնները մասամբ պահպանված չեն: Այսպես՝ 
          1/ նախագծի նախաբանում  անհրաժեշտ է «հավելվածի» բառից առաջ լրացնել «N 1» թիվը:
         2/ Հավելվածի կետերի համարակալումն անհրաժեշտ է համապատասխանեցնել  «Իրավական  ակտերի մասին» ՀՀ օրենքի  41-րդ հոդվածի պահանջներին, մասնավորապես՝ «Այն դեպքում»  բառերից առաջ լրացնել «3.» թիվը:
         7. Նախագիծն անհրաժեշտ է համա​պատասխանեցնել սույն եզրակացության     2-րդ, 3-րդ և 6-րդ կետերին: 

	2.Ընդունվել է, խմբագրվել է:

3. Ընդունվել է մասամբ: Ակտի ձևը կարող է լինել կամայական՝ պարտադիր պարունակելով կետում նշված տվյալները:

6.Ընդունվել է, խմբագրվել է:
7. Ընդունվել է, խմբագրվել է:

	


ՆԱԽԱՐԱՐ







Ե.  ԶԱԽԱՐՅԱՆ

